


Элли Юрьев, 
СССР художникёсен Союзӗн членӗ, 

Чӑваш АССР тава тивёҫлӗ художникӗ. 

Пӗчӗк чухнех хитре кӗнекесем юрататтӑм. 
Вёсен асамлӑхӗ мана яланах илӗртетчӗ, 
илемлӗх тӗнчине илсе кёретчӗ. Кайран хам 
та ӳкерчӗкеем тума пуҫларӑм. Халё те ача-
сем валли пӑлханмасӑр ӳкерейместӗп. 

САРМАНТЕЙ 
армантейӗн сарӑ чӑххи сарӑ ҫӑ-
марта тунӑ. Ӑна шӑши пынӑ та 
хӳрипе ҫапса ҫӗмӗрнӗ. Сарман-
тейӗ те йӗрет. Сарӑ чӑххи те ка-
калать. 

Хапхи калать, тет: 

Сармантей 

— Манӑн та уҫӑлса хупӑнас,— тет. 
Анать, тет, пӗр вӑкӑр шыва. 
— Хапха, эсӗ мӗншӗн уҫӑлса хупӑнатӑн? — 

тесе ыйтать, тет. 
— Уҫӑлса хупӑнмасӑр. Сармантейӗн сарӑ чӑх-

хи сарӑ ҫӑмарта тунӑ. Ана шӑши пынӑ та хӳ-
рипе ҫапса ҫӗмӗрнӗ. Сармантей те йӗрет, сарӑ 
чӑххи те какалать! — тет. 

Вӑкӑр калать: 
—1 Эппин, манӑн та мӗкёрес пуль,— тет. 
Мӗкӗрсе анать, тет, шыв хӗррине. Шыв калать: 
— Мӗншӗн, вӑкӑр, мёкӗретён? — тет. 
— Мӗкӗрмесӗр. Сармантейён сарӑ чӑххи сарӑ 

ҫӑмарта тунӑ, тет. Ӑна шӑши пынӑ та хӳрипе 
ҫапса ҫӗмӗрнӗ, тет. Сармантей те йёрет, тет, сарӑ 

чӑххи те какалать, тет, хапхи те уҫӑлса хупӑ-
нать, тет. 

Шыв калать: 
— Манӑн та хумханас, эппин,— тет. 
Пӗр ҫӗнӗ ҫын шыв ӑсма анать. 
— Шыв, эсӗ мӗншӗн хумханатӑн? — тет. 
— Хумханмасӑр,— тет шывӗ. — Сармантейӗн 

сарӑ чӑххи сарӑ ҫӑмарта тунӑ, тет. Ӑна шӑши 
пынӑ та хӳрипе ҫапса ҫӗмӗрнӗ, тет. Сармантейӗ 
те йӗрет, тет, сарӑ чӑххи те какалать, тет, хапхи 
те уҫӑлса хупӑнать, тет. Вӑкӑрӗ те мӗкӗрет, тет. 

Ҫӗнӗ ҫын калать: 
— Манӑн та витрене ҫапса ҫӗмӗрес,— тет. 
Ҫапса ҫӗмӗрет витрине ҫӗнӗ ҫын. Тавӑрӑнать 

киле. Хунямӑшӗ чуста ҫӑрать, тет: 

— Кин, мӗншӗн хӑрах витрепе анчах ӑсса 
килтӗн? — тет. 

— Хӑрах витрепе анчах пулмасӑр,—тет.— 
Сармантейӗн сарӑ чӑххи сарӑ ҫӑмарта тунӑ, тет, 
ӑна шӑши пынӑ та хӳрипе ҫапса ҫӗмёрнӗ, тет. 
Сармантей те йӗрет, тет, сарӑ чӑххи те какалать, 
тет, хапхи те уҫӑлса хупӑнать, тет, вӑкӑрӗ те 
мӗкӗрет, тет, шыв та хумханать,— тет. 

Хунямӑшӗ калать: 
— Манӑн та чустана кӑларса ывӑтас, эппин,— 

тет. 
Кӑларса ывӑтать, тет, чустине. 
Ывӑлӗ кайнӑ вӑрмана. Таврӑнать вӑрмантан. 

Ывӑлӗ калать: 
— Мӗншён яшка пӗҫермерӗр? — тет. 

Амӑшӗ калать: 
— Сармантейӗн сарӑ чӑххи сарӑ ҫӑмарта тунӑ. 

Ӑна шӑши пынӑ та хӳрипе ҫапса ҫӗмӗрнӗ. Сар-
мантей те йӗрет, сарӑ чӑххи те какалать, хапхи 
те уҫӑлса хупӑнать, вӑкӑрӗ те мёкӗрсе анать, шыв 
та хумханать, ҫӗнӗ ҫын та хӑрах витрине ҫапса 
ҫӗмӗрнӗ,— тет. 

Ывӑлӗ калать: 
— Манӑн та хӑрах атта кӑларса ывӑтас,— тет. 
Вӑл та хӑрах аттине кӑларса ывӑтрӗ, тет. 
Пӗтрӗ. 


